
Olar bizlerdiń úmitimiz, ertengi kúnimiz. Sonıń ushın jaslarǵa keńnen jol ashıp beriw, talap hám 

máplerin támiyenlew, qábiliyet hám talantın júzege shıǵarıw, turmısta óz ornın tabıwına járdem 

beriw, olarǵa juwapker lawazımlardı isenip tapsırıw bunnan keyinde turaqlı itibarımız orayında 

boladı. 

Mirziyoev Shavkat 

 

ANNOTATSIYA 

Barkamal jetik shaxsti tárbiyalaw, Respublikamızda kadrlar tayarlawdi dáwir talaplari dárejesinde 

kόteriw, tálimnıń rawajlanip atirǵan bazar ekonomikasi múnásebetlarıne tiykarlanǵan mexanizmin 

jaratiw, onıń mazmunın rawajlandiriw oqiwshi hám oqıtıwshilardaǵi tálim-tárbiya protsesine 

múnásebetin, qarasların qáliplestiriw siyaqli máselelerdi qamtip alıw. 

 

Gilt sózler. Pedagogika, Xalıq tálimi, qábiliyet hám talent, Kadrlar tayarlawdıń milliy dástúri. 

Bizlerde bala tárbiyasi menen shug’llaniwshi mákan retinde mektep tańlanǵan. Sebebi mektepte bala 

bilim aliwdan tisqari shaxs retinde de qáliplesedi. Demek, tálim-tárbiya tarawina haqiyqiy puqara qılıp 

tárbiyalawday juwapkershilikli wáziypa júklengen. Xalıq tálimi hám joqarı talim jolı menen kámil insan 

túsin jaratiw zárúr. 

 Barkamal jetik shaxsti tárbiyalaw, Respublikamızda kadrlar tayarlawdi dáwir talaplari dárejesinde 

kόteriw, tálimnıń rawajlanip atirǵan bazar ekonomikasi múnásebetlarıne tiykarlanǵan mexanizmin 

jaratiw, onıń mazmunın rawajlandiriw oqiwshi hám oqıtıwshilardaǵi tálim-tárbiya protsesine 

múnásebetin, qarasların qáliplestiriw siyaqli máselelerdi qamtip alǵan, «Kadrlar tayarlaw milliy 

dástúri» basqishpa-basqish ámelge engizilip átir. Atap aytqanda, onıń tiykarǵi jόnelislerinen biri «Intali 

balalar hám uqipli jaslar» bóliminde tálim aliwshilardaǵi uqiplilıqti málim shárt-sharayatlar tiykarinda 

qabiliyet dárejesine kόteriw zárúrshiligi bόlek belgilenedi. Búgingi kúnde olarǵa keń imkaniyatlar 

jaratiw, mazmunli dástúr tiykarinda oqıtıw, sabaqta hám sabaqtan tisqari shıniǵiwlarǵa qosiw zárúrli 

wáziypa ekenligi kόrsetilgen. 

 Sol kóz qarastan, tálim sistemasında intali jaslardi óz waqtinda anıqlaw, olardı saralaw hám qábiliyetin 

rawajlandiriwda olarǵa aqilǵa say kόrsetpe beriw, respublikada aqilli-ziyrekli, dόretiwshilik 

pikirlewshi jańa áwladtı tárbiyalawdiń zárúr deregi bolıp tabıladı. Bul boyınsha is-ilajlar tiykarinan 

qábiliyetli jaslardi saralaw, olar menen islesiw, qıziǵiwshilıqlari, uqiplıǵın úyreniw hám qábiliyetlerin 

rawajlandiriw menen baylanisli. Shaxs hám onıń kámalati rawajlanıwı hám óz rawajlanıwınıń joqarı 

shińina umitiliwi ushın imkaniyatlarnıń sheksizligin támiyinlew zárúr. 

 Uqipli balalar hám intali jaslar mámlekettiń intellektuallıq potenciallig’in asirip bariwshi hám anıq 

maqsetler jolinda nátiyjeli paydalaniwi ushın zárúr «altin rezervi» bolıp tabıladı. Bul - mámleketimiz 

qúdreti, mámleketimiz keleshegi bilimli, dana hám ruwxıy barkamal, uqipli, dόretiwshi, qábiliyetli 

kadrlarǵa baylanisli ekenligin tereń ańlaǵan halda xizmet júritiw bolıp tabıladı. Sebebi dόretiwshi, 

uqipli, yaǵniy joqarı mánawiy, ruwxıy hám fizikalıq barkamallıqti sáwlelendirgen shaxsǵana jámiyetti, 

xalıqti joqarı rawajlaniw tárepke jetekleydi, olardı ruwxıyat hám aǵartiwshilıq babinda teńsiz 

tabislarǵa ilhamlantiradi. Kámillikti arziw etpegen, barkamal áwladlardi er jetkiziw haqqinda 

qayǵırmaǵan xalıqtiń, millettiń, keleshegi joq. Uqiplilıq qábiliyet, kámilliktiń eń tiykari, úzliksiz bólimi 

bolıp, uqipli shaxslardı tárbiyalaw, olardıń intasin júzege ko’teriw jámiyetimizde eń zárúrli aktual 

wáziypa bolıp tabıladı. 

 Oqiwshilardiń individual όzgesheliklerin inabatqa alıp, olar menen islew, qıziǵiwshilıq hám 

uqiplıqların anıqlawda túrli psixodiagnostika testlerden, sorawnamalardan paydalaniw hám 

rawajlandiriw texnalogiyaları házirgi tálim sistemasında ele óz sheshimin tolıq tappaǵan. Áne sol 

wáziypalardi sheshiwde júzege shig’iwshi mine sonday qarama-qarsilıqlardi saplastiriw, izertlew 

shınıǵıwlari onıń aktuallıǵın belgilep beredi. 

 Ziyrek jaslardi izlep tabiw, olarǵa aqilǵa say kόrsetpe beriw, sabaqta hám sabaqtan tisqari dόgerek 

shıniǵiwlarına qosiw, olardıń qábiliyetin arnawlı bir jόnelislerge jόneltiriw maqsetke muwapiq bolıp 

tabıladı. Intali oqiwshilardiń ózine tán individual - psixologiyalıq όzgesheliklerin, ishki kúsh-quwat, 

jasirin imkaniyatların ashiw, rawajlandiriw, tásir etiwshi faktorli qurallardi tabiw, yaǵniy olardı jámiyet 

zárúrligi, talabı, rawajlanıwı imkaniyatina mas ráwishte maqsetge muwapiq jόneltiriw 

Ózbekstanimizdiń ǵaresiz rawajlanıwı, keleshek rejelerinıń, dúnya jámiyetshiliginde eń rawajlanǵan 

mámleketler qatarina qosiliwin ámelge asiriwdiń negizi bolıp tabıladı. Mine sonday jantasiw joqarı 

dárejede rawajlanǵan intellektuallıq hám dόretiwshilik sipatlarǵa iye shaxsti tárbiyalaw imkanin 

beredi. 

Demek, Farabiy ádep-ikramlıq páziletler degende, bilimdanlıq, danalıq hám oy-pikirli boliw, 

hújdaniylıq, kishipeyillik, kόpshilik pikirin, máplerin joqarı qoyiw, haqiyqat, ruwxıy rawajlanıwǵa 

umitiliw, ádalatlilıq kibi páziletlerdi ko’rsetip ketedi. Eń áhmiyetlisi, hár bir insan bilimli, aǵartiwshilıqli 

bolıwı kerek. sonıń ushın da Farabiy ádep-ikramlıqqa joqarı darejede qaraydı. Bunnan Farabiydiń ádep-

ikramlilıqtiń qulıq tásirleri sáwleleniwi retinde de shόlkemleskenin kόriwimiz múmkin. Abu Ali ibn 

Sina «Xay ibn Yaqdan»  shiǵarmasinda ilim-aǵartiwshilıqti ornatiwǵa kirisiwi nátiyjesinde kózi 

ashilǵani, onıń nátiyjesinde ilim hám óz jámalin sáwlendirgenin hikaya eter eken, ilim aqildi uyqi 

bilmeytuǵın oyaw, qartaymaytuǵın jas, beli búgilmeytuǵın barvasti núraniy retinde sáwlelendiredi. 

Oylaw zárúr sόzlerin hám biliwi múmkin oy-pikirlerdi nárselerdi oqiwǵa kiriskenin, bul jolda aqildi iske 

salıp alǵanlıǵın jazip όtedi. Ibn Sina insan kámalatinda aqiliy, ádep-ikramlilıq, tárbiyanıń óz-ara 

baylanista ámelge asiriwdiń usilların jaratip, tálim-tárbiya tarawinda óz ornina iye boldi. «Medicina 

nızamlıqlari» shiǵarmasinda Ibn Sina gigienalıq tárbiyanıń insan qulıqina, onıń fizikalıq hámde ruwxıy 

salamatlıǵına tásirin ilimiy-ámeliy jol menen tiykarlap bergen. Onıń pikrinshe, kim aqiliy hám fizikalıq 

tárepten qánshelli jetik bolmasin, eger ondaǵi bilim hám kúsh ádep-ikramlilıq normalarına say túspese, 

bunday joqlıq jámiyettiń haqiyqiy aǵzasi esaplana almaydi hám al jámiyetke payda keltire almaydi. Ózi 

ushın ǵana jasawdan xalıq ushın, uliwma mápler ushın jasawǵa umitiliwshi adamlardi Ibn Sina jaqsi 

ádep-ikramli insanlar dep esaplaydi. 

 Ibn Sinanıń bilim aliw arqali erisiletuǵın nátiyjeleri haqqindaǵi táliymati oqiw teoriyasinda bόlek orin 

iyeleydi. Onıń pikirinshe, buyimlardiń shıninda da biliwge sırtqı kόrinisin analiz qılıw, sebeplerin 

anıqlaw tiykarinda aqil menen erisiledi. Ibn Sina aqildiń rawajlaniw basqishların islep shiqqan. Baqlaw 

menen qabil qılıwdiń birinshi basqishi aqiliy kategoriyolardı túsindiriw bolıp tabıladı. Ekinshi basqishi 

eki túrli pikirdi qabil etiw bolıp tabıladı. Aqil rawajlanıwınıń úshınshi basqishına όzlestirilgen pikirlerdi 

qabil etiw menen erisiledi. Sonda oni haqiyqiy aqil delinedi. Ibn Sina aqil degende, insannıń tuwma 

uqiplilıǵın, sonday-aq, tájriybe tiykarinda hám biliw protsesinde qáliplesetuǵın pikirlew qábiliyetin 

túsinedi. Aqil insannıń birlemshi tuwma salamat pikirlewi, jaqsi hám jaman islerdi júzege keltiretuǵın, 

olardı parıqlantug’in kúsh, dep táripleydi. Aqil insannıń is-háreketlerinde sáwlelenedi. Insan aqil 

járdeminde nárseler hám hádiyselerdi analiz etedi, uliwmalastiradi hámde olardıń eń jaqsiların 

tańlaydi, dep uqtiradi. Sonday-aq, aqildi eki kategoriyaǵa ajratadı. Olardıń biri - teoriyalıq aqil bolıp, 

barlıqtaǵi uliwma nárselerdiń mazmunın qabil etiw bolıp tabıladı, eginshisi bolsa ámeliy aqil bolıp, 

buyimlardi tańlawda túrtki retinde kόrinetuǵın qábiliyetler. 

 Yusuf Has Hajib «Qutadǵu bilig» shiǵarmasinda bilimdi ulli, oqiwdi ullı dep táripleydi, sebebi ziyrek 

insan ulli boladı dep ilimli adamlardi túp qatlamdaǵi adamlarǵa qosadi, alim jaqsi islerdiń barlıǵı ilim 

sebepli ámelge asiriliwi múmkinligin aytadı. Sol dáwirlerden aq alim «bilim hátte aspan tárepke jol 

ashar» dep boljaydi. Bul dúnyada joqlıq payda bolıp, tek bilimli adamlarǵana jaqsi is qılıp, ádalatli 

siyasat júrgizip kelgen dep uqtiradi. Hátte húkimdarlar da, jurtti, mámleketin, aqil, ilim, ziyreklik penen 

basqarsa el, xalıq-jurt párawan baladı, tinish όmir keshiredi. Dúnyada insan bilim hám ziykerligi sebepli 

arziw tileklerge, ullilıqqa erisiw múmkinligin aytadı.. 

 Lekin, sonday bilim hám ziyrekliktiń qádirine tap όzlerine uqsaǵan danalar hám ziyrekliler jetedi. 

Bilimsiz hám nadanlar bunday páziyletlerge iye emes deydi, sebebi jámiyettegi barlıq qáteler 

bilimsizlik, nadanlıq sebepli júz beriwden al qayǵiǵa túsedi. 

 Alim bilimdi ziyaǵa teńi joq gáwharǵa uqsatip, al insandi óstiredi, jáhannıń sır-sinaatların bilip aliwǵa 

járdem beredi, deydi. 

 Insan nege erisken bolsa, bilim sebepli eriskenligin aytip όtedi. Biraq bul baylıqti hesh kim urlay 

almaydi, dep bilim hám ziyreklikti muqaddes dos, mehriyban qarindas retinde táripleydi. 

 Kaykovusdiń «Qabusnoma», Ahmad Yugnakiydiń «Hibat ul-xaqoyiq», Jámiydiń «Báháriston» siyaqli 

shiǵarmalarında barkamal shaxsti qáliplestiriwdiń mazmuni, metodları hámde tárbiya qurallari 

tuwrisinda oy-pikirler bayan etilgen. 

 Ulli danıshpanlarımızdan Abu Rayxan Beruniy qábiliyetler tuwrisinda pikir júritken. Beruniydiń 

aytiwinsha, balanıń bilimi ápiwayidan quramaliǵa shekem qarap baradi. Bul erte jaslıqtan baslanadi. 

Bul aǵartiwshi kem ushiraytuǵın qábiliyetlerdi miy nerv sistemasınıń όzgeshelikleri menen belgileydi. 

Lekin bunday belgili adamlar ataqli bolıwı turǵan gáp, degen mánini bermeydi. Hámme nárseni 

keyinshelik alıp barilatuǵın tálim-tárbiya sheshedi. Jaqsi normalı tálim-tárbiya nátiyjesinde bazi 

halatlarda qábiliyetli balalar όsip úlkeyip, ol yaki bul tarawda uqipli adamlar bolıp jetilisedi. Tálim-

tárbiya beriwdi tán alıwg’a Beruniy balalıqtan jarqirap turǵan kem ushiraytuǵın qábiliyetler jas όtiwi 

menen sόniwi múmkinligin óz shiǵarmalarında jazip qaldirǵan. Tuwma qábiliyet teoriyasina qarata tek 

Beruniy emes, bálki sol zaman da jasag’an barlıq oyshillar joqarıdaǵi juwmaqda edi. Lekin qábiliyetli, 

uqipli insanlar sol páziletlerin júzege shiǵariwi ushın zárúr shárt-sharayatlarǵa iye bolıp, kóp miynet 

qılıwi zárúr, keri jaǵdayda bolsa qábiliyet sόniwi de múmkin. 

